
Nire lehen asmakizuna - 1. Jolasa
Jokoaren izena: Nire lehen asmakizuna, 21 kartarekin.

Ikuslearen ikuspuntua (kanpoko bizitza):
Ikusle batek karta bat pentsatzen du multzo batetik, eta ez dio inori esaten.
Kartak nahastu egiten dira, eta modu ezinezko batean, magoak karta pentsatua asmatzen
du.

Materiala:

Aurkezpena:
Hau da ikastaro honetan ikasten duzun lehen magia-jokoa (eta agian zure bizitzan ikasi
duzun lehena).
Horrek aitzakia ederra ematen dizu zergatik ez duzun baraja osoa erabiliko azaltzeko.
Has zaitez esaldi honekin:

"Karta bat asmatzea ez da batere erraza. Horixe pentsatzen nuen nire lehen magia-
ikastaroa ikusi aurretik.
Eta ez nengoen oker, ez da batere erraza, irakurri ere egin behar izan nuen (umorez
esanez, barreren bat lortuko duzu).
Zaila egiten zitzaidan, eta bi kartarekin hasi behar izan nuen, gero lau, zortzi, bederatzi,
hamar… eta gaur egun baraja erdi batetik karta pentsatu bat asmatzeko gai naiz."

Esaldi hau esatean, 21 karta mahai gainean utzi, eta gainontzekoak gorde edo baztertu.

(Aukera alternatiboa: esan baraja putzu batean erori dela eta zikindu ez diren karta batzuk
salbatu dituzula; ondoren, 21 karta atera).

Azalpena / Metodoa (barne bizitza):

21 karta (edo 3ren multiplo bat; hala ere, karta gehiegi erabili ez gero jokoa luze eta
aspergarri bihurtzen da, eta gutxi erabiliz ez da hain harrigarria. Nire gomendioa 21
kartarekin egitea da, baina probatu beste aukera batzuk ere)

1. Kartak hiru multzotan banatu:
Kartak, bata bestearen atzetik, hiru multzotan banatzen has zaitez.
Ezkerretik eskuinera egin (edo alderantziz, baina beti norabide berdina mantenduz).
Bitartean ikusle bati ikusten duen kartetako bat gogoratzeko eskatu.

2. Multzoa hauteman:
Bukatutakoan, eskatu ikusleari bere karta dagoen multzoa eskutan hartzeko eta ondo
nahastatzeko.

3. Multzoak berrantolatu:
Ikusleak esandako multzoa beste bien artean jarri.



Amaiera aukera ezberdinak:

4. "Nahasketa errituala" egin:
Kartak berriro hiru multzotan banatu. Ikusleari bere karta oraindik hor dagoen
begiratzeko eskatu, eta zein multzotan dagoen galdetu.
Oraingoan ez eman bere multzoa nahastatzeko. Nahi badezu, bere karta ez dagoen
multzo bat heman multzoak batu baino lehenago.
Multzoak berrantolatu, lehen bezala, ikuslearen karta duen multzoa beste bien hartean
utziz.

5. Hirugarren aldiz errepikatu:
Azken aldiz, kartak hiru multzotan banatu, bere karta non dagoen galdetu eta
berrantolatu multzorik nahastatzeko eman gabe.

6. Karta asmatzea:
Jokoa ondo egin baduzu, ikuslearen karta 11. posizioan egongo da, goitik edo behetik
kontatuta.
Asmatzerako orduan, zuk nahi duzun aurkezpena erabili: Burua irakurriko diozula esan
adibidez.

1. Karta multzotik, ikuslearena eta beste 3-4 karta atera, ez zaudela zihur bere karta zein
den esanez.
Bitartean, ikuslearen karta multzo txiki honen behealdean jarri inori esan edo erakutsi
gabe.
Ikusle bati eskua itxita aurrera luzatzeko eskatu (ukabilak txokatzera joango balitz
moduan) eta karta multzoa, eskua zabaldu gabe, bere atzamar erakusle eta luzearen
hartean sartu eta gogor eusteko eskatu.
Ondoren, zuk (edo beste ikusle bati eskatu) karteri goitik behera zaplazteko bat
emateko.
Hori egitean, guztiak eroriko dira bat izan ezik, eta ikuslearen karta bere eskuetan
geratuko da.
(Karta bat baino gehiago eskuetan geratzen badira, heman beste zaplazteko bat)

2. Nahasketa rituala egin ostean eta ikuslearen karta 11. posizioan izanda, baztertze ritual
bat egingo dezu.
"Maite dit edo ez" estilora lora batekin egiten den moduan.
Multzoko goiko karta hartu eta multzo azpira pasa, hurrengoa mahai gainean baztertu,
hurrengoa behera pasatu, hurrengoa mahai gainera baztertu, hurrengoa behera...
Jarraitu prozesua eskuan karta batekin bakarrik gelditu harte.
Karta hori izango da ikuslearena.


